
眼科心法要訣 

小兒青盲歌 

原文 

小兒青盲胎受風，瞳子端然視物矇，明目羊肝桂柏味，

細菊羌連白朮同。 

*鎮肝明目羊肝丸方：羯羊肝   官桂  柏子仁  五味子  細

辛  菊花  羌活 黃連 白朮 

註釋 

小兒青盲者，因胎受風邪，生後瞳人端好，黑白分明，惟視物不見，有時夜

臥多驚，嘔吐痰涎黃汁。宜用鎮肝明目羊肝丸，久服可愈。 

 

 

 


